
PAUS DE RITMO- LUMMI STICKS-MAORI STICKS

Paus de ritmo construidos con materiais 100% reciclados.

– Os paus son  as pólas resultantes da poda das árbores do noso cole, 
peladas e lixadas. Lonxitude: 30 cm..

– A pintura: Tinta de impresora. Os esponxas dos cartuchos de tinta, 
unha vez que a impresora xa non lle saca máis tinta seguen tendo 
suficiente como para pintar varios paus. O xeito de sacar as esponxas 
do cartucho, dependendo do modelo, é máis ou menos doado. Nos 
usamos un martelo e un desparafusador. A esponxa agarrámola cun 
alicates, para non mancharnos, aínda así manchámonos. Para 
conseguir a cor verde primeiro pintamos de azul e  antes de que 
secase, pasámoslle a esponxa amarela. É aconsellable usar luvas de 
plástico xa que é moi fácil mancharse.Non coñecemos ningún 
disolvente para este tipo de tinta. Nós quitamos as manchas das mans 
con pedra pómez. Antes de usar os paus é necesario deixalos secar 
ben.

PAUS RIÍTMICOS DE REVISTAS OU PERIÓDICOS

   

Outro xeito de construir paus rítmicos é usando revistas (8 follas)
ou periódicos (4 follas), enroscando pola parte que mide 30 cm.
Unha  vez  feito  o  churro  de  papel  poñémoslle  cinta  aislante,  cinta 
americana ou mellor cinta de carrocero, xa que ésta é máis fácil de pintar. 
Unha vez feito esto decorámola con rotuladores permanentes, nunca con 
témperas, xa que ao golpear os paus saltará a pintura. Nós usamos este 
modelo cos alumnos de infantil e cando non queremos facer moito barullo.

